
Kalifonias Txoj Kev Kuaj Menyuam Mosliab

(California Newborn Screening Test)

Txoj kev kuaj menyuam mosliab muaj cuabkav yuav cawm tau koj tus
menyuam txoj sia lossis tivthaiv tau txoj kev mob uas ua rau hlwb puas.
Txoj kev kuaj menyuam mosliab yuav nrhiav tau gee yam kabmob uas
cov menyuam mosliab muaj xwv luag thiaj paub yuav kho tus mob ntawd
tamsid mus. Txoj kev ntxov nrhiav tau thiab ntxov kho yuav tivthaiv tau
tus mob uas yuav ua rau lub hlwb ruamqauj thiab/lossis tuag taus.

Vim xav kom muaj kev tivthaiv rau txhua tus menyuam mosliab, lub
xeev Kalifonias txoj kevcai samfwm kom koj tus menyuam yuavtsum
tau muaj Txoj Kev Kuaj Menyuam Mosliab (NBS) uantej nws tawm
hauv lub tsev yug menyuam mus. Txoj kev kuaj no yog kuaj gee yam
kabmob raws li hauv gab no:

— & Kev Zom Zaubmov (Metabolic) m—

cov kev uas lub cev siv tej zaubmov hauv lub
cev los ua dagzog thiab tsim nqaij tawv

— Cov Tshuqgj hauv Lub Cev (Endocrine) m——

tej tshuaj (hormones) hauv lub cev uas ua rau tej
yam hauv lub cev lojhlob thiab ua haujlwm

m Nishav (Hemoglobin) =

cov ntshav liab uas nqa cua (oxygen)

— @ Lwm Cov Kabmob Raws Cajces m——
Kabmob Hlab Ntsws thiab Tus Po (Cystic Fibrosis)

1



Hauv Kalifonias no txhua xyoo luag kuaj tau tias muaj txog li 750 tus
menyuam mosliab uas muaj ib yam ntawm cov kabmob no. Qhov no
txhais tau hais tias 1 tus ntawm txhua 760 tus menyuam mosliab uas luag
kuaj yuav muaj ib yam ntawm cov kabmob no.

Cov menyuam mos uas muaj ib yam ntawm cov kabmob no thaum yug
tau los yeej zoo li uas nws tsis muaj mob dabitsi hlo li tabsis nws muaj
ib tus kabmob uas phem. Thaum uas koj pom tias mob lawm, ces tej
zaum nws twb lig dhau lawm rau kev yuav los tivthaiv kom tsis txhob
muaj dabtsi puas loj rau ntawm tus menyuam. Twb yog vim li no koj tus
menyuam thiaj li yuavtsum tau raug kuaj uantej nws tawm hauv lub tsev
yug menyuam mus.

Tau. Muaj txoj kev kho tau zoo rau yuav luag txhua yam kabmob uas
peb kuaj no. Cov kev kho tej zaum yuav yog noj gee yam zaubmov
lossis siv tshuaj los kho. Cov menyuam mosliab uas ntxov tau txais kev
khomob thiab niajhnub mus kho ntxiv yuav lojhlob los nyob ntev thiab
ua tau lub neej xws li luag. Muaj gee yam kabmob uas nrhiav tau, tsis
tau muaj txoj kev kho kom nws zoo.




Txoj kev kuaj no yog ib txoj kev kuaj ib pab tibneeg los nrhiav cov uas
muaj feem yuav muaj ib yam kabmob txawm yog ntsia zoo li lawv tsis
muaj mob dabtsi li. Txoj kev kuaj cov menyuam mosliab no yuav nrhiav
tau feem tau, tabsis tsis yog txhua tus, ntawm cov menyuam mosliab uas
muaj ib yam lossis ob peb yam ntawm cov kabmob uas Txoj Kev Kuaj
hauv Kalifonias no kuaj. Tsis yog txhua tus menyuam mosliab uas txoj
kev kuaj no kuaj pom yuav muaj ib yam ntawm cov kabmob no. Luag
yuav tau muaj kev kuaj thiab sojntsuam los ntawm tus menyuam mosliab
tus kws khomob lossis ib tus kws khomob tshwjxeeb ntxiv saib puas yog
mob yam kabmob ntawd tiag.

Luag yuav tso ob peb ncos ntshav ntawm tus menyuam mosliab lub
lujtaws rau ib daim ntawv. Luag yuav muab cov ntshav ntawd xa
mus rau ib lub chaw kuaj uas tau kev tsocai rau kuaj los ntawm lub xeev.




Cobphum, nws yog ib txoj kev kuaj uas yoojyim thiab cobphem. Tshaj
li 13 lab tus menyuam mosliab hauv Kalifonias tau raug hno thiab tso
ntshav ntawm lub lujtaws mus kuaj thiab tsis pom muaj ib tus menyuam
mosliab raug mob li.

Txoj kev kuaj menyuam mosliab no tsimnyog kuaj thaum tus menyuam
mos muaj hnubnyoog yam tsawg 12 teev tabsis tsis pub dhau 6 hnub.
Cov ntshav uas nqus uantej muaj hnubnyoog 12 teev yuav tsis niaj zaus
kuaj pom meej txog gee yam kabmob kev zom zaubmov. Yuav tau rov
tso ntshav dua los kuaj thiaj paub meej. Yog koj coj koj tus menyuam
tawm hauv tsev khomob lossis lub chaw yug menyuam uantej nws muaj
hnubnyoog 12 teev, koj yuav tau rov coj koj tus menyuam tuaj dua li ib
ob hnub tuaj kuaj ntxiv.

Cov menyuam mosliab uas tsis yug hauv tsev khomob los yuavtsum
tau kuaj li no tib yam. Nws yuavtsum tau kuaj uantej thaum koj tus
menyuam muaj hnubnyoog 6 hnub. Hu mus rau tus neeg pab yug
menyuam, tus menyuam tus kws khomob lossis phab saib kev nojqab
haushuv hauv koj lub zos thiab coj koj tus menyuam mus kuaj.




Koj tsuas txwv tau vim koj txoj kev ntseeg lossis kev coj noj coj ua
nkaus xwb. Koj yuavtsum tau suamnpe rau ib daim ntawv tshwjxeeb.
Nws hais tias ghov uas koj tsis kam kuaj ntawd muaj cuabkav yuav ua
rau koj tus menyuam muaj mob loj lossis muaj tej yam puas tas mus ib
txhis li ntawm koj tus menyuam. Nws tseem hais ntxiv tias koj yuav yog
tus uas lav yog tias muaj tej yam zoo li no tshwmsim.

Tseeb. Luag xa cov ntshav mus rau ib lub chaw uas tau kev tsocai los
ntawm lub xeev los kuaj. Lub xeev niaj zaus tshuaj tej uas lawv kuaj los
xyuas kom tej uas lawv kuaj pom yeej muaj tseeb. Nws tsuas muaj qee
zaum uas ib tus menyuam uas muaj ib yam kabmob uas luag kuaj no
xwb thiaj kuaj tsis pom. Rau gee yam kabmob uas muaj tsawg, txoj kev
kuaj no thiaj kuaj pom muaj tsawg tus mua;.




Yog luag kuaj pom tias muaj, luag yuav hu tuaj rau koj li ob peb hnub
tomqab uas koj tawm hauv lub tsev yug menyuam los. Yog tias kuaj tsis
pom muaj dabtsi, nws yuav noj sijhawm li ob lub limtiam cov kws khomob
mam tau txais daim ntawv teev kev kuaj. Koj thov tau daim ntawv teev kev
kuaj los ntawm koj tus menyuam tus kws khomob lossis lub tsev kuaj mob.
Yog tias koj tus kws khomob tsis muaj daim ntawv teev kev kuaj, nws thov
tau ib daim copy ntawm Txoj Kev Kuaj Menyuam Mosliab.

Yog tias koj hloov chaw nyob tomgab uas kuaj tas, nco ntsoov muab koj
Iub chaw nyob tshiab thiab xovtooj rau lub tsev khomob thiab koj tus
menyuam tus kws khomob lossis lub tsev kuaj mob xwv lawv thiaj hu
lossis sau ntawv tau tuaj ghia rau koj txog tej uas luag kuaj pom ntawm
koj tus menyuam mosliab.

Yog luag kuaj pom tias muaj mob luag yuav tau kuaj ntxiv. Koj yuav
tau txais ib tsab xovtooj thiab/lossis ntawv tuaj ghia tias koj yuav tau
ua dabtsi ntxiv. Tomqab uas luag kuaj ntxiv tas lawm, muaj ntau tus
menyuam uas thaum xubthawj kuaj pom tias muaj mob yeej tsis muaj
mob tiag thiab los kuj muaj. Txawm li ntawd los, koj yuavtsum tau coj
koj tus menyuam rov mus kuaj ntxiv dua vim cov menyuam mosliab
uas muaj ib yam ntawm cov kabmob no thiab ntxov tau txais cov kev
khomob yeej zoo dua.

Yog tsis ntxov nrhiav thiab kho cov kabmob no tsis ntev tomqab uas yug
los tus menyuam mosliab muaj cuabkav yuav muaj mob loj lossis tuag
taus. Kev ntxov khomob muaj cuabkav tivthaiv tau ntau yam ntawm cov
teebmeem no.



Cov Kabmob Kev Zom Zaubmov

Cov kabmob kev zom zaubmov ua rau lub cev tsis muaj peevxwm yuav
siv gee yam zaubmov los yug kom lub cev lojhlob, muaj zog, thiab

kho tej uas puas hauv lub cev. Tej yam zaubmov no yog tej yam xwsli
amino acids uas yog los ntawm cov nqaij lossis proteins, fatty acids
uas yog los ntawm cov nqaijrog thiab organic acids uas yog los ntawm
cov nqaijrog, roj thiab suabthaj. Yuav kom zom tau lossis siv tau cov
zaubmov no lub cev yuavtsum tau muaj gee yam proteins uas hu ua
enzymes. Yog thaum tsis muaj cov enzymes no txaus los pab zom, gee
yam zaubmov yuav seem ntau thiab ua rau muaj kev tsis zoo rau lub cev.
Cov kabmob kev zom zaubmov muaj mob ua ntau theem. Yog ntxov
nrhiav tau, ntau yam mob no muaj cuabkav kho tau uantej uas nws yuav
dhau los ua teebmeem rau lub cev. Cov kev kho yuav yog tej yam xwsli
kev ua tib zoo nrog xyuas tus menyuam ntawd lub cev, muab tshuaj rau
noj, noj tshuaj pab, thiab/lossis noj tej cov zaubmov tshwjxeeb.




Cov no yog gee yam kabmob kev zom zaubmov uas kuaj los ntawm
Txoj Kev Pabcuam NBS:

f—= Phenylketonuria (PKU) - Cov menyuam uas muaj kabmob PKU
muaj teebmeem thaum uas lawv noj cov zaubmov uas muaj protein
ntau xwsli mis (nrog rau niam mis thiab formula), nqaij, ge, thiab
tshij. Yog tias tsis kho cov menyuam mosliab uas muaj kabmob
PKU yuav muaj lub hlwb ruamqauj thiab/lossis muaj lwm yam
teebmeem hauv lub cev. Cov zaubmov tshwjxeeb yuav pab tivthaiv
tau cov teebmeem no.

[— Galactosemia = Cov menyuam mosliab uas muaj cov kabmob no
siv tsis tau ib txhia suabthaj hauv cov mis, formula thiab niam mis,
thiab lwm yam zaubmov. Yog tias tsis kho cov menyuam mosliab uas
muaj kabmob galactosemia muaj cuabkav yuav mob hnyayv thiab tuag.
Ib cov formula tshwjxeeb rau menyuam mosliab thiab tej yam zaubmov
tshwjxeeb muaj cuabkav yuav pab tivthaiv tau cov teebmeem no.

(—= Maple Syrup Urine Disease (MSUD) - Cov menyuam mosliab uas
muaj kabmob MSUD muaj teebmeem siv nqaijrog thiab protein.
Yog tias tsis kho, MSUD muaj cuabkav yuav ua rau muaj hlwb
ruamgauj lossis tuag. Kev kho los ntawm kev noj ib cov zaubmov
tshwjxeeb yuav muaj cuabkav pab tivthaiv tau cov teebmeem no.

—=a Medium-Chain Acyl-CoA Dehydrogenase Deficiency (MCADD) -
Cov menyuam mosliab uas muaj kabmob MCADD yuav muab
nqaijrog hloov tsis tau los ua dagzog. Yog tias tsis kho cov
menyuam mosliab no muaj cuabkav yuav qaug dabpeg, pheej
tsaugzog tas mus li, hnovqab, thiab tuag taus. Kev khomob rau yam
kabmob no yuav yog kev nquag pub mov rau noj thiab muab ib cov
zaubmov tshwjxeeb rau noj.

(—® Homocystinuria = Cov menyuam mosliab uas muaj hom kabmob
no muaj teebmeem zom protein. Yog tias tsis kho cov menyuam
mosliab no yuav lojhlob geeb, ghovmuag tsis pom kev, thiab/lossis
Ilwm yam teebmeem hauv lub cev. Muab nws noj tej yam zaubmov
tshwjxeeb yuav muaj cuabkav pab tivthaiv tau cov teebmeem no.

[— Biotinidase Deficiency - Cov menyuam mosliab uas muaj tus
kabmob no siv tsis tau lossis rho tsis tau biotin (vitamin B) hauv
lawv cov zaubmov los siv. Yog tsis kho, cov menyuam mosliab uas
muaj tus kabmob no yuav muaj kev qaug dabpeg, hlwb ruamqauj,
ghovmuag tsis pom kev, lagntseg, thiab/lossis lwm yam mob. Kev
kho yog txhaj lossis noj biotin mus pab.




Kabmob txog Cov Tshuaj hauv Lub Cev (Endocrine)

Cov menyuam uas muaj kabmob txog cov tshuaj hauv lub cev yuav tsim
ib cov tshuaj hormones ntau dhau lawm lossis tsis txaus. Cov tshuaj
hormones yog ua los ntawm cov qog hauv lub cev thiab nws ua rau lub
cev lojhlob.

(—a Congenital Adrenal Hyperplasia (CAH) - Cov qog adrenal
ntawm cov menyuam mosliab uas muaj tus kabmob no tsis tsim
cov tshuaj hormones cortisol uas los pab thaum ntsib teebmeem
thiab kev nyuaj siab. Li ob-feem-peb ntawm cov uas muaj tus mob
li no, cov menyuam mosliab lub cev tseem tsim cov tshuaj uas

pab khaws ntsev rau hauv lub cev uas yog hormone aldosterone
tsis txaus. Vim li ntawd, cov menyuam uas muaj tus kabmob no
muaj cuabkav yuav tsis muaj dej txaus rau lub cev, yuas cev, thiab
lossis tuag taus. Noj ib yam lossis ob peb yam tshuaj rau yuav pab
tivthaiv tau cov teebmeem no. Cov menyuam ntxhais uas muaj yam
kabmob no muaj cuabkav yuav tuaj ib tug zoo li tus noov, uas tej
zaum yuav tau muab txiav.

—& Primary Congenital Hypothyroidism - Cov menyuam mosliab
uas yug los nrog tus kabmob no tsis muaj cov thyroid hormones
txaus. Yog tias tsis muaj tshuaj hormones txaus, cov menyuam
mosliab yuav lojhlob geeb thiab muaj hlwb ruamqgauj. Yuav
tivthaiv tau cov teebmeem no los ntawm kev muab ib cov tshuaj
thyroid rau tus menyuam mosliab ntawd noj txhua hnub.

Cov Kabmob Nishav

Ntshav yog cov uas nyob rau hauv cov ntshav liab. Nws yog cov uas

ua rau cov ntshav muaj xim liab thiab yog cov uas nqa cua (oxygen)
mus rau txhua yam hauv lub cev. Cov kabmob ntshav feem ntau ua

rau tus tibneeg muaj ntshav tsis txaus vim nws muaj kev tsis zoo los
cuamtshuam rau cov ntshav liab. Txoj kev kho yuav yog tej yam xwsli
noj tshuaj, noj folic acid thiab ua zoo nrog xyuas tus menyuam tus mob.




Cov no yog gee yam kabmob ntshav uas luag kuaj hauv txoj kev kuaj
menyuam mosliab:

(— Sickle Cell Anemia (Kabmob Ntshav Tsis Txaus) thiab lwm
Yam Kabmob Ntshav = Cov kabmob no ua rau muaj kev tsis zoo
los cuamtshuam rau tus menyuam mosliab cov ntshav liab. Cov
menyuam mosliab uas muaj kabmob ntshav liab muaj cuabkav yuav
mob hnyav thiab tuag taus los ntawm tej kev raug khaub-thuas. Nws
muaj kev tivthaiv rau ntau yam kev mob no los ntawm kev niajhnub
noj tshuaj tua kabmob (antibiotics). Txoj kev niajhnub coj mus kho
thiab ua zoo nrog xyuas yuav pab tau kom cov menyuam mos uas
muaj cov kabmob ntshav muaj kev nojqab haushuv ntau tuaj.

——a Hemoglobin H Disease (Kabmob Nishav hom H) - Tus kabmob
no ua rau tus menyuam mosliab cov ntshav tsawg. Nws muaj
ntshav tsawg ua rau cov ntshav liab tsawg. Qhov no tseem ua rau
cov ntshav puas sai dua li cov menyuam mosliab uas tsis mob tus
kabmob no. Cov menyuam mosliab uas muaj tus kabmob no yuav
muaj ntshav tsawg mentsis mus txog ghov uas ntshav tsawg heev,
nrog rau lwm yam teebmeem kev mobnkeeg. Txoj kev khomob
yuav yog tej yam xwsli txhaj ntshav ntxiv, noj folic acid, thiab
tseg tsis txhob noj gqee yam tshuaj thiab txav deb ntawm gee yam
khoom siv tu tsev.

Cystic Fibrosis (Kabmob Hlab Ntsws thiab Tus Po)

Tus kabmob no muaj cuabkav ua rau tej yam hauv lub cev, xwsli lub
ntsws thiab lub plab thiab cov hnyuv tsis ua haujlwm zoo. Thawj ob peb
lub hlis hauv nws lub neej, tus menyuam mosliab uas mob CF lub cev
yuav tsis haum mis lossis formula, hlob geeb, lojhlob tsis zoo, nquag
muaj mob hauv lub ntsws, tawm hws gab ntsev, nquag thojplab, tsis
muaj dej txaus hauv lub cev thiab muaj mob loj vim ntsev tsis txaus.
Ntxov kho nrog rau kev niajhnub coj mus kho ntawm ib pab kws kho
tshwjxeeb yuav txwv tau ntau yam ntawm cov kev mob no.

Ceev. Luag muaj cov kev rau txim loj rau cov kev muab cov ntaub
ntawv kuaj mob no rau lwm tus xyuas yam tsis tau kev tsocai uantej.
Yog koj xav tau daim Kev Qhia Txog Kev Teev thiab Ceev Ntaub Ntawv
thov mus xyuas nplooj 13-15 hauv phau ntawv no.

Tus nqi mas pheej hloov. Thov nug koj tus kws khomob, lub tsev
khomob, lossis xyuas hauv NBS lub website txog tus nqi kuaj rau lub
sijhawm no. Medi-Cal cov kev npaj khomob thiab koomhaum fajseeb
khomob feem ntau yuav them rau txoj kev kuaj no. Tus nqi kuaj no yuav
nrog tus nqi tuaj yug menyuam lossis khomob. Koj yuav tsis tau txais

ib daim nqi los ntawm txoj kev Pabcuam NBS. Yog koj muaj teebmeem
txog koj lub fajseeb khomob, hu rau 1-800-927-HELP (1-800-927-4357)
lossis koj muaj ib txoj kev npaj khomob uas koj twb them nqi uantej
lawm, hu rau 1-888-HMO-2219 (1-888-466-2219).

Kalifonias txoj cai txwv tsis pub cov koomhaum fajseeb khomob txoj
kev tsis kam txais lossis txiav fajseeb khomob, lossis yuav nqi ntau vim
ib tus tibneeg muaj ib yam kabmob raws cajces, nrog rau kev kuaj pom
muaj tej yam kabmob hauv txoj kev kuaj menyuam mosliab. Yog koj
muaj tej yam teebmeem txog tej yam li no, hu mus rau ib tus ntawm cov
X0vtooj uas teev rau saumtoj no. Nws tseem txhaum kevcai rau ib tus
tswv lagluam tsis kam txais neeg vim ghov uas nws tau kuaj pom muaj
mob raws cajces.

Yog tias nws muaj tej yam uas koj pheej ntxhov vsiab txog, lossis paub
tias nej tsevneeg pheej muaj ib yam mob raws cajces, nrog koj tus kws
khomob tham txog lwm yam kev kuaj uas luag muaj. Txoj Kev Kuaj
Menyuam Mosliab yog kuaj txog cov kabmob uas feem ntau yuav kho
tau thiab yog kuaj yuavluag txhua yam kabmob li cov tsev khomob
kuaj. Luag yuav tsomxam saib tsimnyog yuav ntxiv kev kuaj lwm yam
kabmob dabtsi rau Txoj Kev Kuaj no thaum luag nrhiav tau ib cov kev
kuaj thiab kev khomob rau cov kabmob tshiab ntawd lawm. Txawm li
ntawd los, txoj kev kuaj menyuam mosliab no yuav tsis yog kuaj nrhiav
kom tau txhua yam kabmob uas muaj peevxwm yuav kuaj tau.

Vim cov menyuam mosliab sib txawv cajces thiab cov kev kuaj tau cov
kabmob ntawm cov menyuam mosliab no sib txawv, Txoj Kev Kuaj
Menyuam Mosliab no yuav kuaj tsis tau txhua yam kabmob uas cov
menyuam mosliab no muaj. Txawm kuaj tsis pom kabmob los tsis tau
txhais hais tias tus menyuam ntawd yuav tsis muaj tej yam kabmob
ntawd hlo li. Cov niamtxiv yuav tau ua tib zoo nrog xyuas saib puas
pom lawv tus menyuam muaj mob lossis kev txawv txav dabtsi thiab
hu mus nrog kws khomob tham. Dua li cov kev kuaj mob no lawm, cov
menyuam mosliab tseem yuav tau mus kuaj mob raws li sijhawm thiab
lawv lub hnub nyoog.

KEV QHIA TXOG KEV TEEV THIAB CEEV NTAUB NTAWV

California Department of Public Health (CDPH)
(Kalifonias Phab Saib Pejxeem Kev Nojqab Haushuv)
Txoj Kev Kuaj Kabmob Raws Cajces, Txoj Kev Kuaj Menyuam Mosliab
(Pib Iub Plaub Hlis 14, 2003)

Tsab ntawv no ghia txog cov kev uas peb ceev koj thiab koj tus
menyuam mosliab cov kev ghia thiab ntaub ntawv khomob thiab
ghov uas luag yuav siv nws los ua dabtsi thiab ghia rau Iwm tus
thiab ghov uas koj yuav mus xyuas thiab luam tau tej ntaub ntawv
no. Thov ua tib zoo nyeem.

Lub Department li Feemcuam. Tseemfwv qibsiab thiab [ub xeev muaj
ib cov kevcai los tswj cov kev siv, kev ceev, thiab kev muab cov kev ghia
lossis ntaub ntawv khomob uas ib lub koomhaum Xeev muaj no rau lwm
tus xyuas, thiab samfwm kom ghia rau cov tibneeg uas nws tej ntaub
ntawv khomob raug ceev no txog txoj kevcai no. Vim yuavtsum tau ua
kom raws li cov kevcai no, peb thov ghia rau koj txog cov hauv gab no:

Lub Department lub Meejmom thiab Homphiaj txog Txoj Kev
Kuaj menyuam Mosliab. Lub CDPH khaws cov kev ghia txog kev
kuaj menyuam mosliab raws li Health thiab Safety Code Phaj 124980,
125000, 125001, 125025, thiab 125030. Cov kev ghia no yog khaws

cia rau hauv computer thiab yuav muaj tej yam xwsli koj lub npe, chaw
nyob, cov kev khomob uas koj thiab koj tus menyuam mosliab tau txais.
Txoj kev kuaj no yog raug samfwm los ntawm txoj kevcai (Health thiab
Safety Code Phaj 125000) thiab kev tswjfwm (17 CCR 6500 txog 6510)
thiab yog tsis kuaj lossis tsis muab cov kev ghia raws li no, tej zaum
yuav muaj ghov uas ua rau tus menyuam mosliab uas muaj kabmob no
tuag taus lossis muaj teebmeem kev tu-ncua hauv lub cev tas mus li. Yog
tias koj tsis kam kuaj vim koj txoj kev ntseeg, koj sau ntawv “txwv’ txoj
kev kuaj no tau thiab yuav tau suamnpe rau ib daim ntawv uas hais tias
koj lub tsev khomob, tus kws khomob thiab cov neeg ua haujlwm hauv
tsev khomob yuav tsis lav yog tias koj tus menyuam muaj teecbmeem
vim tsis ntxov kuaj thiab kho cov kabmob ntawd.

Kev Siv thiab Muab Cov Ntaub Ntawv Khomob Rau Lwm Tus
Xyuas. Lub CDPH yuav siv cov kev ghia txog koj lossis koj tus
menyuam mosliab no rau kev kuaj, los muab kev khomob rau koj lossis
nws, los tsib nqi rau cov kev kuaj, los ua ntaub ntawv, thiab los tsomxam
txog cov kev khomob uas koj thiab koj tus menyuam mosliab tau txais
saib puas zoo. Qee yam kev ghia no yuav muab ceev ntev txog li 21 lub
xyoos. Luag yuav tsis muab cov kev ghia no muag rau lwm tus.

Txoj kevcai tseem tsocai rau lub Department los siv lossis muab cov kev
ghia uas peb muaj txog koj lossis koj tus menyuam mosliab rau qee yam
li hauv gab no:

* Rau kev kawm nrhiav tshwj tias koj yeej tau sau ntawv txwyv tias tsis
kam siv nws mus rau tej yam li ntawd.
* Rau cov koomhaum, uas pab peb khiav haujlwm, xwsli pab tsib nqi.

Dua li ntawd lawm luag yuav ceev koj cov ntaub ntawv thiab tsis pub
leejtwg pom yam tsis tau ntawv tsocai los ntawm koj uantej. Yog tias koj
tau sau ntawv tsocai rau muab koj tej ntaub ntawv rau Iwm tus xyuas lawm
Iwm hnub koj rov thim tau koj txoj kev tsocai ntawd los ntawm kev hu
lossis sau ntawv mus rau tus tibneeg uas muaj npe teev rau hauv qab no.

Lub Department hloov tau lawv cov kev tswj kev ceev ntaub ntawv raws
li txoj kevcai thiab kev tswjfwm. Koj thov tau ib copy ntawm peb cov
kevcai tswj kev ceev ntaub ntawv uas muaj tamsim no lossis mus muab
kev ghia ntxiv txog peb cov kev ceev ntaub ntawv uas tsis pub leejtwg
pom los ntawm kev hu lossis sau ntawv mus rau tus tibneeg uas muaj
npe teev rau hauv gab no lossis mus xyuas peb li website hauv www.dhs.
ca.gov/nbs. Koj tseem thov tau ib copy ntawm tsab ntawv ghia no.

Tej Tus Tibneeg Cov Cai thiab Kev Mus Xyuas Nws Cov Ntaub Ntawv.
Koj muaj cai mus xyuas lossis luam koj cov ntaub ntawv lossis koj tus
menyuam mosliab cov kev khomob ib copy (yuav tau them nqi mentsis)
thiab tau txais daim ntawv teev cov kev uas peb tau muab koj lossis koj tus
menyuam mosliab cov ntaub ntawv khomob rau Iwm tus xyuas uas tsis yog
rau kev mus kuaj mob, tsib nqi lossis Iwm yam kev ua ntaub ntawv. Yog
koj xav tias tej yam hauv koj lossis koj tus menyuam mosliab cov ntaub
ntawv teev tsis yog lossis tsis meej, koj muaj cai thov kom luag muab kho
tau. Koj muaj cai thov kom peb hu lossis sau ntawv tuaj rau koj ntawm
Iwm lub chaw nyob, post office box, lossis Iwm tus xovtooj.

Koj muaj cai sau ntawv txwv peb cov kev muab koj lossis koj tus
menyuam mosliab cov ntaub ntawv khomob rau Iwm tus xyuas thiab
tsuas yog siv tau rau kev nrhiav kev khomob, tsib nqi thiab ua ntaub
ntawv nkaus xwb. Peb tsis tau raug samfwm kom yuavtsum tau ua raws
li ghov uas koj tau thov tuaj ntawd.

Kev Tsis Txaus Siab. Yog koj ntseeg tias peb tsis tivthaiv koj lossis koj

tus menyuam mosliab cov ntaub ntawv lossis tau yuam koj lossis koj
tus menyuam mosliab cov cai koj hu lossis sau tau ntawv mus hais kev

tsis txaus siab tau ntawm: Privacy Officer, CDPH, P.O. Box 997413,
Sacramento, CA 95899-7413, 916-445-4646 lossis (877) 735-2929
TTY/TDD. Lossis mus xyuas peb li website ntawm: www.dhs.ca.gov/
privacyoffice/NPP/default.htm

Koj tseem hu lossis mus ntsib tau tus Secretary of the Department

of Health and Human Services, Office for Civil Rights ntawm

50 United Nations Plaza, Room 322, San Francisco, CA 94102, xovtooj
(800) 368-1019. Lossis koj hu tau rau U.S. Office for Civil Rights
ntawm 866-OCR-PRIV (866-627-7748) lossis 866-788-4989 TTY.

Lub Department yuav txiav koj cov kev khomob tsis tau lossis ua
tsis tau phem rau koj vim koj sau ntawv mus hais kev tsis txaus siab
lossis siv koj cov cai uas hais hauv tsab ntawv ghia no.

Lub Department Qhov Chaw Nyob — Cov kev ghia hauv tsab ntawv
no muaj ceev tseg hauv lub CDPH, Genetic Disease Screening Program.
Sau ntawv mus rau tus Chief of the Genetic Disease Screening Program,
850 Marina Bay Parkway, F175, Mail Stop 8200, Richmond, California,
94804 (510-412-1502).

Tsab Kevcai Pabcuam Cov Neeg Amelikas Uas Muaj Teebmeem Kev
Tu-ncua Hauv Lub Cev (Americans with Disabilities Act, ADA)
Kev Qhia thiab Mus Xyuas Ntaub Ntawv
Kev Tswj Tsis Pub Muaj Kev Ciav-Cais vim Teebmeem kev
Tu-ncua hauv Lub Cev thiab
Kev Txais Txhua Tus Los Ua Haujlwm

Lub California Department of Public Health (CDPH) uas raws li lub xeev thiab
tseemfwv qibsiab txhua tsab kevcai, uas txwv tsis pub muaj kev ciav-cais hauv
kev txais neeg tuaj ua haujlwm thiab kev tuaj nkag thiab nrhiav kev pabcuam
lossis cov kev ua.

Tus Lwmthawj Tsavxwm, Office of Civil Rights (OCR), CDPH tau raug tsa los
ua tus saib thiab tshuaj kom lub koomhaum ua raws li txoj kevcai uas tsis pub
muaj kev ciav-cais. Title II hauv txoj kevcai ADA hais txog kev tsis pub muaj
kev ciav-cais thiab teebmeem kev nkag tuaj nrhiav kev pabcuam rau cov neeg
uas muaj teebmeem kev tu-ncua hauv lub cev. Yog xav tau kev ghia txog lub
CDPH EEO cov Kevcai lossis tej uas hais hauv ADA thiab cov cai uas nws hais
rau hauv, koj hu tau rau lub CDPH OCR ntawm tus xovtooj 916-440-7370, TTY
916-440-7399 lossis sau ntawv mus rau:

OCR, CA Department of Public Health
P.O. Box 997413, MS 0009
Sacramento, CA 95899-7413

Yog koj thov tuaj, luag yuav muaj cov ntawv no sau ua Braille, tsiaj ntawv sau pom
tseeb tseeb, tsiaj ntawv loj loj, kaw ua lus hauv kabxev lossis sau ua electronic. Yog
xav tau ib copy li uas hais saumtoj no, hu lossis sau ntawv mus rau:

Chief, Newborn Screening Branch

850 Marina Bay Pkwy., F175, MS 8200

Richmond, CA 94804

Xovtooj: 510-412-1502

Tus Neeg Txuas Xovtooj Rau Lwm Tus: 711/1-800-735-2929

Txoj Kev Kuaj Kabmob Raws Cajces .
xav muab cov kev pabcuam Department of Public Health
uas zoo rau coy tsevneeg hauv Newborn Screening Program
Kalifonias thiab zoo siab yuav 850 Marina Bay Parkway, MS 8200
txais' koj cov lus hais txl.mwb Richmond, CA 94804
thiab pab tawm tswvyim.

© CA Department of Public Health, Genetic Disease Screening Program, Newborn Screening Branch, Lub Xya Hlis 2007

